
elhe taifin i juwan uyuci aniya juwe biyai juwan nadan de hese wasimbuhangge, kun ning gung be

manjurame dasafi wecere, kiyan cing gung be nenehe songkoi dasatara, eici taidzi gung de wecere babe taidzi
gung weilere be daci gisurehe ambasa acafi gisurefi wesimbu sehe, ineku inenggi gisurehe wesimbuhengge,
kiyan cing gung be nenehe songkoi dasatame, kun ning gung be manjurame dasafi wecerengge, umesi sain,
kun ning gung de inenggidari ejen taidzi i jalin wecere be dahame, taidzi gung de wecere be taka ilireo, wececi
ojoraku sere ba inu aka seme wesimbuhede, hese kiyan cing gung be nenehe songkoi dasa, kun ning gung
be manjurame dasafi wece, biya i wesihun i tofohon inenggi kun ning gung de wecekini, biya i wasihan
i tofohon inenggi taidzi gung de wecekini, ere wecerede, yaya targara inenggi, ya bade ucaraci, ya bade
targakini, dasatara babe booi ambasa wesimbukini sehe.

ineku biya orin” emu de hese wasimbuhangge, kun ning gung de wecedi, ulgiyan wara, carki ture jergi
baita bisire be dahame, sumin gung ni ba lak seme aka, joo Zin diyan, inu gung diyan i ba, julergi boosa,
amargi babe badarambulfi, joo Zin diyan de wececi umesi sain, erebe neneme gisurehe ambasa acafi gisurefi
wesimbu sehe, ineku inenggi gisurefi wesimbuhengge, musei gurun i kooli, kemuni dulimbai gung de
wecembi, joo zin diyan udu diyan bicibe dalbai diyan, dolo kiyan cing gung kun ning gung ci amba gung diyan
aka, kemuni kiyan cing gung, kun ning gung, ere juwe gung ni dolo ya emu gung de wececi acambi seme
wesimbuhede, hese kemuni kun ning gung de okini sehe.

